
Аялаймын сені, Қызылорда!

Мемлекет басшысы Қасым Жомарт Тоқаев «Жаңа 
Қазақстан: жаңару мен жаңғыру жолы» атты Жолдауында 
Конституцияға тиісті өзгерістер қажет екенін атап айтқан 
болатын.

Мемлекеттің ең басты байлығы адам екенін атап көрсеткен, 
халықтың арқа сүйер маңызды құжаты саналатын Ата заңға 
қандай өзгерістер енгізілмек? Бұл әрбір адамды бей-жай 
қалдырмайтыны сөзсіз.

Ақорда резиденциясында Президент Қасым-Жомарт 
Тоқаевтың төрағалығымен Конституцияға өзгерістер мен 
толықтырулар енгізу жөнінде кеңес өтті. Жиынға Парламент 
Сенатының төрағасы Мәулен Әшімбаев, Парламент 
Мәжілісінің төрағасы Ерлан Қошанов, Мемлекеттік хатшы 
Ерлан Қарин, Президент Әкімшілігінің Басшысы Мұрат 
Нұртілеу, Әділет министрі Қанат Мусин және жұмыс тобының 
мүшелері қатысты.

Мемлекет басшысы өз сөзінде Жолдауда айтылған саяси 
бастамаларды жүзеге асыру үшін Ата заңымызға өзгерістер 
мен толықтырулар енгізу керек екенін айтты.

– Жұмыс тобы қажетті түзетулерді әзірледі. Бұл іске 
белгілі заңгер ғалымдар, адам құқықтары жөніндегі уәкіл, 
Парламент және мемлекеттік органдардың өкілдері атсалысты. 
Конституциялық Сотта, Конституциялық Кеңесте жұмыс 
істеген ғалымдарымыз бар. Ата заңымыздың жаңа нормаларын 
әзірлегенде олардың мол тәжірибесі септігін тигізгені анық. 
Әсіресе, Конституциялық Сотты құру және оның жұмыс 
тәртібін реттеу мәселесі туралы ой-тұжырымдар пайдалы 
болды, – деді Президент.

Қасым-Жомарт Тоқаев Конституцияға өзгерістер мен 
толықтырулар енгізу үшін дайындалған жобаға қоғамды 
саяси тұрғыдан трансформациялау жөнінде берілген барлық 
ұсынысты ескерудің мәні зор екеніне тоқталды.

– Шын мәнінде, бұл Қазақстанның билік институттарын 
қалыптастырудың және ықпалдастықтың, жаңа саяси 
мәдениетті енгізудің мүлде жаңа моделіне көшкенін білдіреді. 
Нақты әрі толық түсінік болу үшін осы модель мен үдерісті 
Екінші республика ретінде белгіледім. Жаңа парадигмаға 
сәйкес Президенттің өкілеттігі қысқарады, Парламент пен 
мәслихаттардың рөлі айтарлықтай күшейеді. Азаматтардың 
қатысуы едәуір артып, құқық қорғау саласы жүйелі түрде 
нығаяды, – деді Қасым-Жомарт Тоқаев.

Мемлекет басшысы адам құқықтарын қамтамасыз етуге 
қатысты түзетулердің маңызы зор екенін айтты.

– Азаматтардың конституциялық құқықтары мен бостан-
дықтарын қорғау тетігі едәуір күшейеді. Бұл шенеуніктердің 
өздері қабылдайтын актілердің сапасына деген жауапкершілікті 
арттырады деп санаймын. Конституциялық деңгейде Адам 
құқықтары жөніндегі тәуелсіз уәкілдің құзыреттері мен 
кепілдіктері бекітіледі. Жалпы, әзірленген өзгертулер мен 
толықтырулар топтамасына Жолдауда айтылған саяси 

бастамалар мен Конституцияға енгізілуі қажет түзетулерді 
іске асыруға тиісті нормалар ғана енгізілгенін атап өткен жөн. 
Басқа да өзекті өзгертулер конституциялық және басқа да 
заңдар аясында бекітіледі, – деді Президент.

Қасым-Жомарт Тоқаев мемлекеттік органдардың сылбыр 
жұмыс істеуіне жол берілмейтінін тағы да еске салып, соңғы 
үш жылда еліміздегі және әлемдегі жағдайдың түбегейлі 
өзгергенін айтты.

– Мемлекеттік аппарат кез келген өзекті мәселеге жедел, дер 
кезінде назар аударуы керек. Сондықтан жұмыс тобы ұсынған 
түзетулер Үкіметке ерекше актілерді қабылдауға мүмкіндік 
береді. Бұл дағдарыс кезінде жедел әрекет етуді қамтамасыз 
етеді. Осы орайда Парламенттің қарқынды жұмыс істегені өте 
маңызды. Депутаттар қос палатаның бірлескен отырысында 
заң жобаларын шұғыл қарауы керек. Жалпы, мен жұмыс 
тобы дайындаған барлық өзгерістер мен толықтыруларды 
мақұлдаймын, – деді Мемлекет басшысы.

Қасым-Жомарт Тоқаев қоғам мен мемлекет үшін аса 
маңызды саналатын жерге иелік ету мәселесін шешу қажет-
тігіне арнайы тоқталды.

– Жердің және табиғи ресурстардың иесі халық деген 
норманы Конституцияда біржола бекітудің саяси мәні зор 
болмақ және болашақта бұл мәселені әртүрлі түсіндіруге 
жол берілмеуі керек. Осыған байланысты негізгі заңның 
6-бабын мынадай редакцияда беру ұсынылады: «Жер 
және оның қойнауы, су, өсімдіктер және жануарлар әлемі, 
басқа да табиғи ресурстар халыққа тиесілі. Мемлекет 
халық атынан меншік иелігін жүргізуге құқылы», – деді 
Президент.

Мемлекет басшысы сөзінің соңында аз уақытта өте көп 
іс бітіргені үшін жұмыс тобының мүшелеріне ризашылығын 
білдірді.

– Мен бүгін Конституцияға өзгерістер мен толықты ру-
лар енгізу туралы заң жобасын Конституциялық Кеңестің 
қарауына ұсынамын. Бұл – Ата заңымыздың талабы. 
Конституцияға енгізілетін түзетулер Тәуелсіз Қазақстан 
тарихының келесі парағын ашады деп сенемін. Мұны 
Жаңа Қазақстанды құру жолындағы маңызды белес деуге 
болады, – деді Қасым-Жомарт Тоқаев.

ата заң: өзгерістер мен толықтырулардан не күтеміз?

Осы орайда Т.Жүргенов атындағы шығармашылық 
үйінен ашылған «Сыр медиа» академиясы жеткіншек-
терді сауатты жазуға үйрету жобасын жүзеге асырмақ. 
Жеткіншектерді сауатты жазуға үйрету, талабы бар 
жастардың шығармашылығын дамыту, кәсіби жур-
налистердің тәжірибе алмасуына да мүмкіндік бар. 

Жергілікті  БАҚ мамандарының біліктілігін артты-
рып, салалық журналистикаға бейімдеу және заманауи 
трендтермен таныстыру мақсатында 2019 жылы «Сыр 
медиа» академиясы жұмысын бастаған болатын. Ака-
демия жазуға жаны құмар жастарды сауаттылыққа 
үйретеді, кәсіби тұрғыда шыңдалуға көмектеседі. 

Академия дәрістері «Сыр медиа» жауапкершілігі 
шек теулі серіктестігі және «Қызылорда қаламгер лері-
нің қауымдастығы» қоғамдық бірлестігімен әріптес-
тік-ынтымақтастық аясында жүзеге асырылады. Мұнда 
«Журналист және блогер», «Мақала қалай жазылады?», 
«Ақпаратты алу жолдары», «Журналист әдебі», «Жаңа 
заман журналисі және жаңа трендтер» тақырыбында 
сабақтар өтеді.  

– Академия болашақта журналист, блогер болғысы 
келетін мектеп оқушыларының жазу қабілетін шың дауға 
жәрдемдеседі және дәріс аясында тренд тақы рыптар 
қамтылады. Дәрісті республикаға танымал тәжірибелі 
журналистер мен медиаменеджерлер жүр гізеді. Ака-
демияда Сыр өңіріндегі және еліміздегі журналистика 
саласының майталмандары салалық тақырыптар бойынша 
өз тәжірибелерімен бөліседі, – дейді «Сыр медиа» ака-
демиясының үйлестірушісі Айжан Абдуллаева. 

Сонымен қатар мұнда шешендік өнер, сөйлеу ше-
берлігі және тіл байлығын дамыту, әлеуметтік желі 
және медиасауат, SMM және смарт журналистика, 
инфобизнес&медиамен байланыс, радиохабар таратудың 
ерекшеліктері мен рөлі, азаматтық журналистика және 
әлеуметтік желілер, бүгінгі тележурналистика, YouTubе 
канал жүргізу секілді мамандықтардың қыр-сыры үйре-
тіледі. 3 айлық курстан соң белсенді қатысушыларға 
академия сертификаты беріледі. Егер сізді де журналистика 
саласы қызықтырса, академияда шыңдалып, сауатты 
да тәжірибелі маман болуға мүмкіндік мол. Академия 
жұмысы сәуір айының 28-іне басталады. Алғашқы сабақ 
«Журналист және блогер» тақырыбында өтеді.

Сауатты жазу 
да өнер

«Білімді болу үшін оқу керек» деген ұлт 
ұстазы Ахмет Байтұрсынов. Технократтар 

заманында оқып-үйренуге, білім алуға 
мүмкіндік көп десек те бүгінгі жеткіншектер 
арасында ең үлкен мәселе бар. Ол – сауатты 
жаза білу. Әлеуметтік желіге тәуелді жастың 

интернет арқылы хат-хабар алмасқан 
мәтінін оқи қалсаңыз, бетіңіз қызарады. Бір 

қиыны, бұл қателік емес, үйреншікті әдет 
болып барады. Бұрын орта мектеп бітірген 
кез келген түлек сауатты хат жаза алатын. 
Ал қазір ше? Ойын жеткізе алмау, сөйлем 

құрап жаза алмау бүгінгі жастың өзекті 
мәселесі. Бұл бей-жай қарайтын нәрсе емес. 

отБасы Банк: Баспаналы 
Болудың жеті жолы

Өткен жылы «Отбасы» 
банкінде 600 мыңнан астам 

жаңа депозит ашылған. 
«Отбасы» банкінің 

басқарма төрайымы 
Ләззат Ибрагимованың 
айтуынша, 2022 жылы 

банк өз салымшыларына 
сапалы қызмет көрсету 

үшін сервистерді дамытуды 
жалғастыруда. Сондай-
ақ биыл «Отбасы» банк 

ұлттық даму институтына 
айналып, оның базасында 
тұрғын үймен қамтамасыз 
ету орталығы ашылды. Ол 

баспанаға мұқтаж жандарды 
есепке алуды бір орталықтан 

жүзеге асырады.  

«Отбасы» банкі әрдайым несие 
мөлшерлемесі төмендетілген, 

алғашқы жарнасы қолжетімді 
жеке және мемлекеттік тұрғын үй 

бағдарламасын ұсынады. Биыл 
баспаналы болуға мүмкіндік 

беретін «Отбасы» банкінің жеті 
бағдарламасына шолу жасап көрелік.

«қазақконцерт» көшіп келген күн

Биыл қазақтың бұлбұлы Роза Бағланованың 
туғанына тура 100 жыл толды. ЮНЕСКО 
деңгейінде аталып өтетін әншінің бір ғасырлық 
мерейтойы тұсында өнер иесінің өмірі мен өнерін 
дәріптеу мақсатында жер-жерде көптеген мәдени 
іс-шаралар өтуде.

Шынында, көрнекті дауыс иесі жайында 
тереңнен қозғап, тарқатып айтар дүние көп. 
Содан-ақ ән падишасының өнер әлемінде биік 
белестерді бағындырғанын байқаймыз. Оның 

елді елең еткізген жанға жағымды, тәтті дауысы 
үлкен сахналарда бой көрсетуіне сеп болды. 
Талай әннің бағын ашып, қазақ даласына таратқан 
да Роза Бағланова еді. Бала күнімізде, әсіресе, 
мектеп қабырғасында жүргенде айтатын «Ақ 
көгершін», «Менің Қазақстаным» әндері әлі 
күнге жадымызда. Одан бөлек «Ақмаңдайлым», 
«Жан құштарым», «Туған айдай», «Қайықта», 
«Маржан қыз», «Жайлау әні», «Махаббат вальсі», 
«Айналайын», «Асыл арман» т.б. ел аузында 

жатталып кеткен әндерді әнсүйер қауым алғаш рет 
Роза Бағланованың орындауында тыңдады.

Әншінің екінші дүниежүзілік соғыс кезінде 
майдан даласында орындаған «Кестелі орамал», 
«Қараторғай», «Айнамкөз», «Екі жирен», 
«Жайдарман» т.б. әндері жауынгерлерге жігер сый-
лаған. Бұл жайында көптеген көзкөргендер есте-
ліктерінде айтады. Роза Бағланова 
орысша әндерді ғана емес, бір-
неше тілде ән шырқаған.

Қаламыздағы «Оқушылар сарайының» педагогикалық ұжымы 
балалардың шы ғармашылық дамуына қызмет етіп келеді. Қосымша 
білім беру орталығы – талай шәкірт тің талабын ашып, жетістікке жетуіне 
себепші болған. Мекеме әрбір жас өреннің интеллектуалды дамуына, 
оның қызығушығы мен қабілетін ашуда нәтижелі қызмет көрсетіп келеді. 
«Оқушылар сарайының» үйірме жетекшілері де осы мақсатпен қызмет етуде. 

Оқушылар үйін балдырғандар әлемі деп атауға да болады. Бұл 
шаңыраққа бас сұға қалсаңыз, үйренсем-білсем деген жігерлі өрендерді 
көресің. Бүгінде мұнда 4 бағыттағы бөлімдер қызмет етеді.  Олар – 
көркем-шығармашылық, бейіндік оқыту, туристік – қолданбалы өнер 
және IT IMAQORDA балалар технопаркі. Балдырғандар әлемінде 62 
педагог қызмет етеді.  Онда 57 үйірме және мектепалды даярлық топтары 
бар. Хореография сыныбы және  ағылшын  тілі  үйірмелері  ақылы болса,  
қалған  үйірмелер  тегін. Үйірмелерге 5-17 жас аралығындағы 1408 бала 
қатысып жүр.

Ақмешіт АптАлығы

Ауылда үш мыңға жуық тұрғын бар. Бірақ Мәдениет үйі жоқ. Мәдениет үйін салу туралы айтып, 
әкімшіліктің табалдырығын тоздырдық. Алайда қанша жылдан бері мардымды жауап ала алмай келеміз. 
Осы шаруаны әкімшілік қашан қолға алады?

– Қарауылтөбе ауылдық округінде соңғы дерек бойынша 2448 адам тұрады. Қазіргі таңда елді мекен орталығында 
орналасқан екі балалар ойын алаңының тозығы жеткендіктен, жөндеу жұмыстарын жүргізу мақсатында кәсіпкерлермен 
келіссөздер жүргізілуде.

Ағымдағы жылы жол «Ауыл – ел бесігі» бағдарламасы арқылы округ  орталығынан типтік жобадағы ауылдық клуб 
үйінің құрылыс жұмыстары жүргізіледі

Қарауылтөбенің орталық көшесіне арнайы тәртіп сақшыларын қойса, жақсы болар еді. Бұл көшемен 
ауыр жүк көліктері өтеді. Жай өтпейді, жоғары жылдамдықпен өтеді. Одан бөлек, ауылда жастар көлік 
айдайды. Көшеде қаншама бала ойнайды. Қағып кете ме деп алаңдап отырамыз. Талай рет жол оқиғасы 
орын алды.

– Қызылорда қалалық полиция басқармасынан Қарауылтөбе ауылдық округіне арнайы учаскелік полиция инспекторы 
бөлініп, тұрақты қызметін атқаруда. Бұдан бөлек, ауылдық округіміз қалаға жақын орналасқандықтан  жол патрульдік 
полициясы да ауылымызға келіп, әсіресе, түнгі уақытта қоғамдық қауіпсіздікті бақылау жұмыстарын жүргізіп отырады.

Дегенмен округ әкімшілігі тарапынан ауыл тұрғындарына  құқық бұзушылықтың алдын алу мақсатында тұрақты 
түрде түсіндірме жұмыстары ұйымдастырылуда.

Ауыл толы ит. Оқушы балаларымыз бар. Түстің уақытында мектептің қасына барсаңыз, баладан 
қаңғыған ит көп. Қаңғығаны бар, иесі бары бар. Шетінен қабаған. Тротуармен жүре алмаймыз. 
Баланы талаған кездер де болған. Бірақ неге екені белгісіз әкімшілік шара көрмей отыр.

– Қарауылтөбе ауылдық округі бойынша жыл басынан бері қаңғыбас және иесіз жүрген иттерді аулау бағытында 
Қызылорда қалалық ветеринариялық станциясына 3 рет қатынас хат жолданып, нәтижесінде қаңтар, ақпан айларында 
округ аумағынан 40-тан астам иесіз иттер ауланды. Дегенмен қазіргі таңда округ әкімшілігі тарапынан тұрғындарға 
өз асырауындағы иттерді қатаң бақылап, үй ауласында байлап ұстау керектігі жиі түсіндірілуде. Сонымен қатар 

түсіндірме жүргізіліп, иесіз жүрген иттердің егелеріне шара көру жұмыстары жүргізілуде. 

Ауыл ішінде бау-бақшамен айналысатындар үшін аяқ су мәселесі қиын болып тұр. Тұрғындар 
өз үйінің тұсындағы арықты құм мен қоқыстан тазалап алады. Бірақ үйінде адам тұрмайтын 
үйлердің тұсы құмға, қоқысқа толған соң су келмейді. Осы шаруаны шеше алмай жүргенімізге біраз 
болды. 

– Қарауылтөбе ауылдық округінде аяқ судан мәселе жоқ. Сонымен қатар аяқ су келетін арық жүйелі тартылмаған 
көшелерге биыл ұңғыма насос қойылып, «Ы.Жақаев атындағы Қазақ күріш шаруашылығы ҒЗИ» ЖШС-нің 
техникаларымен арық тарту жұмыстары қолға алынып, ұйымдастырылуда. Сондай-ақ ауылымыздағы арықтарды 
тазалау жұмыстары округ әкімшілігінде қоғамдық жұмысқа қабылданған жұмысшылар атқаруда. Көктемгі тазалық 

жұмыстарын жүргізу мақсатында  қоғамдастық жиыны өткізіліп, жиын қорытындысымен арнайы комиссия құрылып, 
ауыл тұрғындарына санитарлық тазалық бағытында түсіндірме жұмыстары жүргізілуде. Округ әкімшілігі тарапынан бұл 
бағыттағы жұмыстар тұрақты түрде жүргізіліп, тиісті шаралар жалғасын табады.

Ауыл шетінде канал бар. Бірақ мал бағатындар арғы бетке өту үшін біраз жерді айналып 
келу керек. Тұрғындар ауылдың орталық тұсынан каналға адам өтетіндей көпір салып беруін 
сұрап жүрміз. 

– Ауылымыздың шет аймағында егістік алқапқа аяқ су жүретін үлкен канал орналасқан. Аталған каналдың 
арғы бетіндегі аймақтың негізгі бөлігі көршілес орналасқан Қосшыңырау ауылдық округінің аумағы.

Округ тұрғындарының жеке үй жануарларының жайылымы бойынша арнайы мал бақташысы 
ұйымдастырылған және шаруашылықтың егіс егілмейтін жерлеріне мал бағу қарастырылған.

Сондықтан каналдың арғы бетіне мал бағатын тұрғындарға жоғарыда аталған бос егістік алқап жерлерге арнайы 
бақташыға тапсырып бағуға толық мүмкіндігі бар. Біз  түсіндіру жұмыстарын жүргізудеміз. Дегенмен каналдың 
арғы бетіндегі Қарауылтөбе ауылдық округіне қарасты аумаққа ағымдағы жылы жаяу жүргіншілерге арналған көпір 
құрылысын салу мақсатында құжаттарын әзірлеу жұмыстары жүргізілуде.

Үлкен ауылмыз. Қаншама қарт пен бала бар. Бірақ шағын медпункт қана жұмыс істейді. 
Ем алу үшін қалаға бару керек. Жаңа емхана салына ма екен?

– Қоғамның басты байлығы денсаулық демекші, өте орынды қойылған сұрақ. Бүгінгі күні 
ауылымызда № 6 қалалық емханаға қарасты фельдшерлік акушерлік пункт тұрғындарға қызмет 
көрсетуде. ФАП ғимараты ауылымыздың халық санына сәйкес келмейтінін жасырмаймыз. Сондықтан ауыл 
тұрғындары Қызылорда қаласына барып ем қабылдайтын жағдайлар орын алуда. Осыған байланысты округ 

әкімшілігі тарапынан қазіргі таңда амбулатория құрылысын салуға құжаттар әзірлеу мақсатында жобалау іздестіру жұмыстары 
жасалып, облыстық денсаулық басқармасына ұсынылуда. Сонымен қатар амбулатория құрылысы үшін ауыл орталығынан 

қолайлы жер учаскесі қарастырылуда.  

Ауылда дәріхана бар. Бағасы өте қымбат. Дәрі бағасы қаладағы бағадан екі есе жоғары. Қарапайым 
біз сияқты тұрғындардың қалтасына салмақ салады. Сол дәріхананың бағасын бақылап, бағаны 
тұрақтандыруға бола ма? 

– Қазіргі таңда ауылымыздағы дәріхана жұмыс істеп тұрған жоқ. Алдағы уақытта өз жұмысын жалғастырған 
жағдайда міндетті түрде сатылым бағалары тиісті мекемелермен бақыланады.

Қала іргесіндегі ауылмыз. Ауылдан маршрутпен қалаға қаншама оқушы мен студент қатынайды. Ал 
полицейлер «адам толтырып алдың» деп оларға қайта-қайта айыппұл салады. Бір күні қатынамай қойса 
қайтеміз? Осы мәселені биліктегілер қайта қарамас па екен?

– Қарауылтөбе ауылын қала орталығымен байланыстыратын №27 «Қарауылтөбе ауылдық округі – әл Фараби 
көшесі» бағытында қатынайтын қоғамдық көлік тұрғындарға қызмет көрсетеді. Күнделікті қоғамдық көліктердің жүру бағытының 
ара қашықтығы 5-10 мин барлығы 15-20 қоғамдық көлік жүруде. Қызылорда қаласы бойынша полиция басқармасымен өздерінің 
жоспарларына сәйкес, қоғамдық көліктің салдарынан болатын жол көлік оқиғаларының алдын алу мен адам өмірінің қауіпсіздігінің 

болдырмау мақсатында іс-шаралар барысында рейдтік тексеру жұмыстары жүргізілуде. ҚР Заң талаптарына сәйкес, әр жүргізуші тәртіп сақтауы 
тиіс. 

Ауылымызда өзі жалғыз мектеп. Бірақ сол бір мектепте қаладан келіп, жұмыс істеп жатқан мұғалімдер көп. 
Ауылда дипломы бар, жұмыс істеуге қабілетті қаншама жас маман бар. Соларды неге алмайды?

(Ауылдың жастары барса, «жұмыс жоқ» деп қайтарып жібереді. Бірақ одан кейін талай адам сырттан келіп 
жұмысқа кірді. Өз көзімізбен көріп отырмыз.

– Қарауылтөбе ауылдық округінде орналасқан №179 А.Хангелдин атындағы орта мектептің мәліметіне сай, қазіргі таңда педогог 
маманды жұмысқа алу ҚР Білім және ғылым министрлігінің бұйрығына сәйкес конкурс арқылы өтеді. Конкурс талаптарына сәйкес алдын 
ала анықталған бос жұмыс орнына әлеуметтік желі арқылы қалалық білім бөлімінің «Facebook» парақшасында жарияланады. Әлеуметтік 

желі арқылы жұмысқа қабылданатын құжаттар және конкрус   ережелері толық жазылады.  Егер сол ережеге сәйкес кез келген ауыл тұрғыны және 
жұмыс қажет еткен кез келген азамат немесе азаматша қажетті құжаттарын өткізіп, жұмысқа тұру үшін қажетті балл жинаса, жұмысқа тұруға мүмкіндігі 

бар. Сонымен қатар кіші және техникалық қызметкер қажет болған жағдайда Enbek.kz сайты арқылы бос жұмыс орнына вакансия жарияланады. Осы 
хабарландыру арқылы талапқа сай келген жұмыс іздеуші жұмысқа қабылданады.

Ауылда көпбалалы отбасылар жетерлік. Соның бірі өзім, 6 балам бар. Балабақша қымбат. Әр бала басына 10-12 мың 
теңге аралығында ақша төлейміз. Төрт баламды балабақшаға беруге қаражат жетпейді. Осындай мәселеміз бар. Оның 
үстіне қиналмай төлейтіндей ауылдың бәрі жұмыспен қамтылмаған ғой. Көпбалалы үйлердің баларының көбісі үйінде. 

Балабақшаға жіберейін десе, қалта көтермейді. Осы мәселені қалай шешеміз? Жеңілдік жасалмай ма?

– Ауылдық округте қазіргі таңда мектеп жанындағы 1 шағын орталық 40 баланы қамтып отырса, 1 жекеменшік балабақша 60 – қа тарта баланы 
қамтып отыр. Округтегі №179 орта мектеп жанындағы шағын орталықтың бағасы мемлекеттік бөбек жайларға тиесілі төлем бағасымен бірдей 
бекітілген яғни, бір айға шаққанда 9000 теңге көлемінде болып отыр. Сонымен қатар ауылымыздағы  жеке балабақшаның 1 балаға ай сайынғы 

төлем ақысы 5000 теңгені құрайды. Сондай-ақ аталған балабақшада бос орын болған жағдайда көпбалалы отбасының балаларына жеңілдіктер қарастыру 
ұйымдастырылады. 

Ауылымызда дүкендер бар. Бірақ әркім ойына келген бағасын қояды. Қымбат. Ауылдан әріге ұзай алмаған соң, амалсыз аласың. 
Біздің ауылға да әлеуметтік жағдайы төмен отбасылар үшін «әлеуметтік дүкен» салса ғой. Әкімшілік тарапынан осыған жағдай 
жасала ма екен?

– Ауылымызға «Әлеуметтік дүкен» ашу жөнінде «Байқоңыр» ӘКК» АҚ басқармасына қатынас хат жолданып, қазіргі таңда келіссөздер жүргізілуде. 
Ағымдағы жылы әлеуметтік дүкеннің ашылуын жоспарлап отырмыз.

ХАЛЫҚ ҮНІ

елден сұрақ, әкімнен жауап

Басы 1-бетте
P.S. Өз ауылыңыздың әкіміне қояр сауалыңыз болса «Ақмешіт апталығы» газеті редакциясына хабарласыңыз.   
Телефон: 8 (7242) 40 11 10.    E-mail: akmeshit.kz@mail.ru

Ел Президентінің жолдауында жаңа Қазақстан 
құруға арналған модернизацияның жалғасы нақты 10 
бағыт арқылы көрініс тапты. Сол себепті бұл жолдаудың 
мәні зор. 

Жолдауда демократияға бағытталған саяси 
реформалар жайында баяндалды. Осы кезге дейінгі 
билік институттарының құрылымы ел егемендігін алған 
кезеңде тәуелсіздіктің бастапқы жылдарында  нәтижелі 
болғанымен, бүгінгі күн өзгерісті талап ететініне, ерікті 
түрде күрделі реформалау болмаса, еріксіз өзгерістер орын 
алатын уақыт талабын аса көрегендікпен дөп басты деуге 
болады. Бір қолға шоғырланған суперпрезиденттік биліктен 
бас тартып, мықты парламенттің маңызын айқындап 
көрсетті. Парламент палаталарының балансын сақтау 
үшін Мәжілістің әлеуетін арттырып, Сенат құқықтарына 
ұсыныстар енгізді. Президенттің өзі сайлайтын депутат 
санын азайтып, аралас сайлау практикасынан күтілетін 
нәтижелер ретінде: халықтың сайлау белсендігін 
арттыру, ел билігінің бөлшегі ретінде сезінуі, билікке 
келуге әр адамға тең құқық беруі, адал бәсекеге қабілетті 
тұлғалардың билікке  келуі арқылы демократияға жол ашу 
т.б. атап көрсетілді. Ел Президентінен бастап, атқарушы 
қызметіндегілер саяси партияларға төраға бола алмайтыны 

да олардың бәсекелестігін арттырып, сан алуан 
көзқарастардың еркін өмір сүре алатынына жол 
ашпақ. Партияларды тіркеу процестерінің жеңілдеуі, 
оларға тең құқық берілуі де сөз жүзіндегі емес, іс 
жүзіндегі демократияға нақты қадам.  Жолдауда атап 
көрсетілген, Президент билігі мерзімі мен әлеуетінің 
біртіндеп қысқаруы, оның жақын туыстарының 
мемлекеттік, квазимемлекеттік секторда басшылық 
қызметтерде бола алмауы т.б. секілді өзгерістер 
де – күрделі саяси реформалардың мысалдары. Бұл 
бөлімді «Біз жаңа Қазақстанда «түрлі көзқарас, бірақ 
біртұтас ұлт» қағидатын берік ұстануға тиіспіз» деп 
қорытындылады.  

«Мен азаматтарымыздың ертең емес, бүгін бақытты 
өмір сүргенін қалаймын. Осы жолда жауапкершіліктің 
бәрін мойныма алуға дайынмын!» деп  қорытындылаған 
Президент халыққа арқа сүйейді. Олай болса, бүгін 
бақытты болғысы келетін халық та өзіне тиесілі 
жауапкершілікті ұмытпау керек-ақ. 

Ләззат СпАнОвА,
экономика ғылымдарының магистрі,

«Болашақ» университетінің аға оқытушысы

И.С.Дурлештер – 
«КСРО-ның ағарту ісінің 
үздігі», «Қазақ ССР-ның 
ағарту ісінің үздігі», 1975-
1993 жылдар аралығында 
№5 мектеп-лицейінде жұ-
мыс істеген, «Жалпы және 
аналитикалық химия» ка-
бинетін жабдықтаған ұстаз. 

Дурлештер Исаак Са-
вельевич 1921 жылы Мол-
давияда дүниеге келген.  
Ол дәрігер болуды арман-
даған. Бірақ сұрапыл со-
ғыс басталып кетіп, оның бұл арманы орындалмайды. 
Ол Сібірдегі танкі мен қару-жарақ шығаратын фронтқа 
жіберілген. Кейін ол эвакуациялау жұмыстары жүр-
гізілу барысында Қазақстанның оңтүстігіне тап 
болған. Қаладағы Н.В.Гоголь атындағы педагогикалық 
институтта білім алған. Институтты тәмамдап, химия 
пәнінің мұғалімі атанады. Алғашқыда институтта, кейін 
И.В.Панфилов атындағы №5 мектепте химия пәнінің 
мұғалімі болып қызмет атқарған. Сыр өңірінде отбасын 
құрып, екі ұл тәрбиелеп өсірген. Оның жұбайы – Софья 
Ильинична қаладағы білікті гинеколог мамандарының бірі 
болған. И.С.Дурлештер 1993 жылға дейін №5 мектепте 
қызмет атқарған. 72 жасында кенже баласының қолына, 
немерелерінің жанына Самараға жол тартқан.

Ол химияны жанындай жақсы көрген. Оқу шылардың 
да бұл пәнге деген қызығушылықтарын оятуға бар 
күш-жігерін салған. Өзі қызмет атқарған №5 мектепте 
«Жалпы және аналитикалық химия» кабинетін ашып, 
жабдықтаған. Оқушыларға химиялық реакцияларды, 
элементтердің қосылыстарын тәжірибе жүзінде көрсетіп, 
олардың бұл пәнді толық меңгеріп шығуларына барлық 
жағдайды жасаған. 

Қажырлы еңбектің арқасында  көптеген шәкірттерді 
тәрбиелеп, олардың болашағына үміт отын жаққан. Бүгінде 
И.С.Дурлештердің шәкірттері дәрігер, химия пәнінің 
білікті ұстазы, инженер т.б. қызметтер атқарып келеді.

Бүгінгі таңда ұлы тұлғаның 100 жылдық мерейтойына 
орай И.В.Панфилов атындағы мектеп-лицейінде «Дур-
лештер – мектебімнің ғасыр үні» тақырыбында еске алу 
кеші өтті. Қала мектептерінің мұғалімдерінің арасында 
волейбол жарысы өткізілді.       

Еске алу кеші арнайы құрылған бағдарламаға сәйкес 
жүргізілді.  Бағдарламаға сәйкес, №5 мектеп-лицей оқу-

шы ларына арнайы «Химияның таңғажайыптары» атты 
тәжірибе алаңы ұйымдастырылды.

Сонымен қатар №5 мектеп-лицейінің химия 
пәні мұғалімдері Зағира Рахымбекова мен Айнұр 
Қайырқұлова химия пәнінен ашық сабақтар көрсетіп, 
аймақтық мектеп мұғалімдерімен өз тәжірибелерін 
бөлісті. 

Дурлештер Исаак Савельевичтің замандасы, 
Қазақ ССР халық ағарту ісінің озық қызметкері, 
Ы.Алтынсарин медалінің иегері, Қазақстанның 
еңбек сіңірген қызметкері, Қызылорда қала-
сының құрметті азаматы Подольский Марк 
Захаровичке арналған  «Не стареют душой 
ветераны» атты мектеп-лицейінің оқу-
шыларының қатысуымен сұхбат алаңы болып 
өтті.            

Мектеп-лицей директоры Рита Мұхашова 
келген қонақтарға алғыс білдірді.

«Ел үмітін ер ақтар, ер атағын ел 
сақтар» – деп, дана халқымыз бекер 
айтпаса керек. Алайда әлеуметтік желіде 
И.С.Дурлештер жайлы ақпарат жоқтың 
қасы. 

Ақпарат жедел алмасқан заманда 
осындай ел дамуына елеулі үлес 
қосқан тұлғаларды әлемге танытып, 
олар жайында ақпаратты кеңінен 
таратқан жөн. Энциклопедиялық 
оқулықтарды жаңартып, Дурлеш-
тер сынды құрметті азаматтардың 
есімдерін танымал тұлғалардың 
тізіміне қосып қоюды ұсынамын. 
Осы орайда Қызылорда об-
лыс тық мұражайына да ке-
меңгер ұстаздың еңбек жо-
лына арналған бұрыштың 
ашылуы қолға алынса, ел 
тарихынан орын алар игі 
істің бастамасы болары 
хақ. 

Фарида Бегманова, 
И.в.панфилов 

атындағы
 5 мектеп-

лицейінің қазақ 
тілі мен әдебиеті 

пәні мұғалімі

дурлештер – мектеБімнің ғасыр үні

жауаПКерШІЛІК жҮКтеГен жОЛдау

Шараға №197 мектептің 10 сынып оқушылары және 
осы серия бойынша шығарылған «Сыр ескерткіштері» 
кітабының авторы, Қорқыт ата атындағы Қызылорда 
уни верситетінің тарих кафедрасының аға оқытушысы 
Бақытжан Ахметбеков қатысты. Сыр өңірінің киелі 
орындары мен қол бастаған батырлары, тарихи 

ескерткіштері туралы жастарға кеңінен әңгімелеп берді. 
Рухани жаңғыру – бұл тарихты, бүгінгі күн мен болашақты 
үйлесімді сабақтастыратын ұлт жадының тұ ғырнамасы. 
Бұл еңбектің жас ұрпаққа елінің өткен тарихын танып 
білудегі, отансүйгіштік рухта тәрбиелеудегі мәні мен 
мақсаты зор.

еСКертКІШ – тарихи тұғыр

Табаны  жерге тиіп топырақ нәрін сезбеген,   сәби шағынан 
басталған тағдыр тақсыретін өлеңге қосқан, тағдырмен 
тайталасқан, қайсар қыздың  жүрек тебіренісінен  туындаған 
«Мен бір аққу жаралы»  атты кітабы оқырманға кеңінен 
таныс. Кенже Маханбетова 1969 жылы Қызылорда обылысы, 
Жалағаш ауданы, Жаңаталап ауылында қарапайым отбасында 
дүниеге келген. 

Бүгінге дейін ол 50 шақты ән жазған. Соның бірін 
Н.Бекежанов  театрының әншісі Аягөз  Дүйсенқызы ақынның 
«Жаратқан ием жанарыңды салшы маған» әнін орындап,   
кітапхананың жас оқырмандары жырларын жатқа оқыды. 

Сондай-ақ «Қуаныш» бала бақшасының музыканты Оразкүл   
«Ақмаңдайлым»  әнін орындады. 

Кеш соңында ақынға сөз кезегі беріліп бірнеше жырларын 
жатқа оқып, әндерін орындады. Қалалық орталықтандырылған 
кітапханалар жүйесінің директоры Гүлмира Рахметова кешті 
қорытындылап, ақын қызға  сыйлық табыстады.

«Ақмешіт-ақпарат»

Қалалық орталықтандырылған 
кітапханалар жүйесіне қарасты  №18 

кітапхананың ұйымдастыруымен 
«Рухани жаңғыру» бағдарламасы 
аясында 18 сәуір – халықаралық 

тарихи орындар мен ескерткіштер 
күніне орай «Ескерткіштер – тарихи 

тұғыр» атты «Рухани жаңғыру» 
сериясы бойынша шыққан 

кітаптарға библиографиялық шолу 
шарасы дәстүрлі түрде өтті.

Қалалық орталықтандырылған кітапханалар 
жүйесіне қарасты   «Жастар» орталығында орналасқан  

№19 кітапхана  «Мен бір аққу жаралы»  атты әдеби-
сазды кеші өткізді. Аталған шара Сыр елінің ардақты 
қыздарының бірі, ақын, сазгер, мәдениет майталманы 

Кенже Маханбетова шығармашылығына арналды. 

«Мен бір аққу жаралы» 

«ЖАС ОТБАСы» БАғдАРЛАМАСы
Бұл бағдарламаға заңды некеге тұрғанына 5 жылдан 

аспаған отбасылар қатыса алады. Ол үшін ерлі-зайыптылардың 
бірі «Отбасы» банкінде депозит ашып, кемі бір жыл қаражат 
жинауы шарт. Сондай-ақ несие рәсімдеу уақытына дейін 
аталған депозитке сатып алатын тұрғын үйдің 50 процентін 
жинап, бағалау көрсеткішін 5 ұпайға жеткізу қажет. Айта 
кетейік, жұбайлардың жас мөлшеріне шектеу қойылмайды.

Мөлшерлеме: жылдық 6% (ЖТСМ 6,3%-дан бастап);
Несие сомасы: 100 миллион теңгеге дейін;
Несие мерзімі: 6-дан 9 жылға дейін;
Кепілзат: сатып алынғалы жатқан жылжымайтын мүлік.
«Жас отбасы» бағдарламасының артықшылығы – несиені 

жаңа не қолданыстағы үй не пәтерді сатып алып қана қоймай, 
жер үй салуға не үйге жөндеу жұмыстарын жүргізуге де 
пайдалануға болады. Сондай-ақ 2 жыл өткен соң жылдық 
мөлшерлеме 5%-ға дейін төмендейтіні (ЖТСМ 5,2%-дан 
бастап) тағы бар.

«АРнАу» дЕпОзИТі
Бұл бағдарлама балалардың болашақта баспаналы болуына 

арналған. Ата-аналар 18 жасқа дейінгі балаларының атына 
«Арнау» депозитін ашып, 10 жыл ішінде баспана құнының 
50 процентін жинаса, қалған соманы жылдық 2 процент 
мөлшерлемемен рәсімдей алады. Бұл ретте бағалау көрсеткіші 
48 ұпайға жетуі қажет.

Жылдық сыйақы мөлшерлемесі: 2%;
Жинақ мерзімі: 10-нан 15 жылға дейін;
Жылдық тиімді сыйақы мөлшерлемесі: 6%-ға дейін 

(мемлекеттік сыйлықақыны қоса алғанда);
Жинақ мерзімі біткеннен кейінгі жылдық мөлшерлеме: 2% 

(ЖТСМ 2,1%);
Жыл сайынғы мемлекеттік сыйлықақы: 20%;
Депозит ашу үшін комиссия: 0%.
«Арнау» депозитін баланың атына тек баланың заңды 

өкілдері, яғни ата-анасы не қамқоршысы ғана аша алатынын 
ескертеміз. Ал депозитке қаражатты олардан бөлек, баланың 
әжесі, атасы, аға-әпкелері, тіпті, ұйымдар да сала алады.

«ҰМАй» ӘйЕЛдЕР ИпОТЕКАСы
Бұл – әйелдерге арналған ипотека. Оның көмегімен жаңа 

не қолданыста болған тұрғын үйді сатып алуға, сондай-ақ 
жөндеу жұмыстарына несие рәсімдеуге болады. Бұл ретте 
ескеретін нәрсе – несие жөндеу үшін алынса, оны алушы үйдің 
иесі болуы керек.

Несие бойынша сыйақы мөлшерлемесі: 12% (ЖТСМ 
12,2%-тен басталады);

Жинақ мерзімі біткеннен кейінгі жылдық мөлшерлеме: 
3,5-5% (ЖТСМ 3,6-5,2%);

Бастапқы жарна: 15-50%.
Отбасы банкіндегі депозитке бастапқы жарна салу міндетті 

емес. Бірақ несие алу үшін төлем қабілетін растауы қажет. 
Отбасының айлық табысы (күйеуі мен әйелінің) немесе несие 
алушының бір айдағы кірісі 320 мың теңгеден аспауы тиіс 
екенін де еске саламыз.

«Ұмай» ипотекасы үй алу үшін 25 жылға дейін, ал үй 
жөндеу үшін 10 жылға дейін несие беріледі.

«нҰРЛы ЖЕР» БАғдАРЛАМАСы
Бұл – мемлекеттік бағдарлама. Ол «Отбасы» банкінің 

салымшыларына ең тиімді шарттармен жаңа тұрғын үй алуға 
мүмкіндік береді.

Несие мөлшерлемесі: 5%-ке дейін;

Жылдық тиімді сыйақы мөлшерлемесі: 5,2%-тен бастап;
Бастапқы жарна: 20%.
Бағдарламаның артықшылығы – салынып жатқан нысаннан 

пәтерді әркім өзі таңдауға болады. Сондай-ақ «Нұрлы жерге» 
қатысушыларға арналған салықтық жеңілдіктері бар.

Негізгі конкурс әкімдік кезегінде тұрғандар арасында 
өткізіледі. Бос пәтерлер қалған жағдайда «Отбасы» банкінің 
салымшылары арасында қосымша конкурс ұйымдастырылады. 
«Нұрлы жер» бағдарламасы аясындағы барлық нысандар 
туралы ақпарат «Baspana market» порталында жарияланады.

«БАҚыТТы ОТБАСы» 
БАғдАРЛАМАСы

Табысы төмен отбасыларға арналған бұл тұрғын үй 
бағдарламасына әкімдік кезегінде тұрған көпбалалы, толық 
емес және мүмкіндігі шектеулі бала тәрбиелеп отырған 
отбасылар қатыса алады.

Несиенің жылдық мөлшерлемесі: 2% (ЖТСМ 2,1%-дан 
бастап);

Бастапқы жарна: 10%;
Несие мерзімі: 19 жылға дейін;
Несие сомасы (Нұр-Сұлтан, Алматы, Шымкент, Ақтау, 

Атырау): 15 млн теңгеге дейін;
Несие сомасы (өзге өңірлер): 10 млн теңгеге дейін.
«Бақытты отбасы» бағдарламасына қатысуға ниетті отбасы 

табыс көзін растауы міндетті. Сондай-ақ отбасы мүшелерінің 
атында басқа үй болмауы шарт. Отбасы мүшесінің соңғы 6 
айдағы табысы ең төменгі күнкөріс деңгейінің 3,1 еселенген 
мөлшерінен аспауы керек.

Тұрғын үйді әкімдікте кезекте тұрған аймақта ғана сатып 
алуға болады.

 

«ШАңыРАҚ» (5-10-20) 
БАғдАРЛАМАСы

Бұл жоба – «Нұрлы жер» бағдарламасының жаңа бағыты 
әкімдік кезегінде тұрған азаматтарға жеңіл шарттармен 
баспаналы болу мүмкіндіктерін ұсынады. Бұл ретте  
отбасының әрбір мүшесінің айлық табысы 3,7 ең төменгі 
күнкөріс деңгейінен аспауы керек.

Несиенің жылдық мөлшерлемесі: 5% (ЖТСМ 5,2%-дан 
бастап);

Бастапқы жарна: 10%;
Несие мерзімі: 20 жылға дейін;
Несие сомасы (Нұр-Сұлтан, Алматы): 18 млн теңгеге дейін;
Несие сомасы (Атырау, Ақтау, Ақтөбе, Түркістан, Шым-

кент және Қарағанды қалалары, Қарағанды облысы) 15 млн 
теңгеге дейін;

Несие сомасы (өзге өңірлер): 12 млн теңгеге дейін.
Баспананы кез келген жаңа тұрғын үй кешенінен сатып 

алуға болады. «Шаңырақ» жобасының аясында салынған жаңа 
тұрғын үй кешендерінен де, жеке құрылыс салушылардан 
да пәтер сатып алу мүмкіндігі қарастырылған. Сондай-ақ 
«Қазақстан тұрғын үй компаниясы» АҚ кепілдігі бар құрылыс 
компанияларынан үлестік қатысу арқылы (пайдалануға 
берілмеген үйлерден) тұрғын үй сатып алуға болады.

«ӘСКЕРИ БАСпАнА» 
БАғдАРЛАМАСы

Бұл – тұрғын үй төлемдерін алатын әскери қызметкерлерге 
жеңілдігі бар несие беру бағдарламасы. Олар үш несие түрінің 
бірін ала алады:

1. Алдын-ала заем:
Бастапқы жарна: 15-тен 50%-ға дейін;
Сыйақы мөлшерлемесі: 8%;
Несиелендіру мерзімі: 25 жылға дейін.
2. Аралық заем:
Бастапқы жарна: 50%;
Сыйақы мөлшерлемесі: 6% (ЖТСМ 6,2%-дан бастап);
Несиелендіру мерзімі: 25 жылға дейін;
3. Тұрғын үй заемы:
Отбасы банкіндегі шотқа баспана құнының 50 процентін 

жинақтау.
Сыйақы мөлшерлемесі: жылдық 3,5-5%-ға дейін (ЖТСМ 

3,6%-дан бастап).

Осыдан он жыл бұрын үлкен өмірге 
қадам басып, жоғары оқу орнына 
түсіп, студент атандық. Бірінші курста 
жатақханаға жатуға тура келді. Ата-
ананың қасынан жырақта, қалаға келіп 
өмір сүру – ауыл жастары үшін таңсық 
дүние. Басты мақсат – сабақты жақсы 
оқып, үйде тілеуіңді тілеп отырған 
жандардың үмітін ақтау. Осылайша уни-
верситет жатақханасына орналастық. 
Жаңа өмірдің баспалдағынан аттағалы 
тұрған бізде қобалжу басым.  

Ал мұнда жан-жақтан жиналған 
жастардың қайнаған ортасы. Әрбір 
студент бір үйдің баласындай тату-
тәтті өмір сүруде. Бір бөлмеге 3 қыз 
орналастық. Арамыздағы үлкені – 
Әсел. Ол бізден 2 курс жоғары оқыды. 
Екі-үш ай бірге тұрып, басқа бөлмеге 
ауыс ты. Басында өз құрбыларының 
қа сына кеткен шығар деп ойладық. 
Алайда артынша жігітімен бірге 
тұрып жатқанын көрдік. Тұрмысқа 
шықпаған қыздың мұнысы несі деп таң 
қалғанымыз бар. Бірақ әрі қарай оны 
қазбаламадық.

Елімізде соңғы жылдары екі 
жастың азаматтық некеде тұруы 
әдетке айналды. Олар өзара келіспей 
қалған жағдайда екеуі екі жаққа кете 
барады. Жасыратын несі бар, әдепкіде 
үрке қарадық. Ал қазір көбінің көзі 
де,  құлағы да үйренді. Тіпті мән де 
бермейтін болдық. Дегенмен азаматтық 
некеден туған баланың өмірі не 
болмақ? Бұл сұраққа келгенде амал-
сыздан үнсіз қаламыз. Өкінішті-ақ. Иә, 
неке алдымен Алланың, сосын ағайын-
туыстың алдында жария түрде от басын 
құрудың шарты. Ал уақытша бірге 
тұрғандарға «неке» деген қасиетті сөзді 
жалғауға бола ма? Себебі олардың 
бірге өмір сүруі көп жағдайда ешбір 
нәтиже бермейді. Анықтап айтсақ, аза-
маттық неке дегеніміз, бұл ер адам мен 
әйел адамның ешбір құжатсыз, неке 
куәлігінсіз бірге тұруы. Қарап отырсақ, 
бұл некеде жарасып кететіндер қатары 
некен-саяқ. Өйткені оның  соңы ұзаққа 
бармайды.

Азаматтық некеге көбіне қыз-
келіншектер сенеді екен. Ал жігіттер 

қауымы оған уақытша деп қарайды. 
Өкінішке орай, бүгінде осы арқылы 
балалы болып жатқан жұптар да 
жетерлік. Соның салдарынан некесіз 
дүниеге келген нәрестелер мен жетім 
балалар саны артуда. Қалай десек те, біз 
қозғап отырған бұл мәселе қазаққа жат 
ұғым. Өйткені уақытша некеге дінде де 
тыйым салынған.  

– Исламда бір ғана неке бар, ол – 
өмірлік неке. Адам отбасын құрып, бала 
сүйеді. Ер адам отбасы мүшелері үшін 
жауапкершілікті өз мойнына алады. 

Ал «азаматтық неке» деген ұғым ның 
өзі дұрыс емес. Өйткені азамат деген 
бізде жақсы мағынада қолданатын 
сөз. Уақытша некені олай атап, оған 
нұқсан келтір меген жөн. Осының 
бәрі – ата-ана ның балаға дұрыс тәрбие 
бере алмағанынан туындап отырған 
мәсе ле. Қазақ жетімін жылатпаған, 
жесірін қаңғытпаған ел. Бұрын ұрпағын 
басқа елге жібермес үшін жеңгесін 
қайын інісіне алып берген. Сондай-
ақ көзкөрген жермен құда болып, ұл-
қыздарын үлкендер ақылдаса отырып 
қосқан. Осылай түрлі келеңсіз жағ-
дайдың алдын алған. Алайда мұндай 
оқиғаға тап болатындардың дені толық 
емес отбасынан шыққан жастар деп 
ойлаймыз. Қай кезде де ата-ананың 

тәрбиесі көзге көрініп тұрады. Не 
істеймін десе де, бетінен қағып, ақыл 
айтып отырған ешкім жоқ. Дінде 
уақытша некенің арбауына түскен 
әрбір адам зина жасағанмен бірдей. 
Ал зинаның күнәсі бәрінен де ауыр 
болады, – деді дін мәселелерін зерттеу 
орталығының теологы Бақтияр Оспанов. 

Ертеңгі ұрпақтың өмірін бұлыңғыр 
етпес үшін бүгіннен бастап осы 
мәселенің алдын алу қажет. Сондықтан 
осындай батыстан келген жат 
нәрселер қазақ халқының тазалығы 

мен адалдығына балта шаппаса екен. 
Психологтың айтуынша, азаматтық 
некені жөн көрген ер адам былай 
ойлайды екен. 

– Ол маған ұнайды. Бірақ мен 
еш теңе уәде ете алмаймын. Алдын-
ала ескерттім, мен басы бос, еркін 
адаммын. Ренжіскен күннің өзінде кете 
саламын. Әйел деген жетіп артылады 
емес пе?». Ал әйел болса: «Оны қолға 
түсірдім ғой, қайда кетер дейсің» деген 
үміт жетегінде жүреді екен. Сөйтіп, 
ол көнбістікке салынып, күндіз-түні 
«қай жағынан алып қарағанда да 
менен артық таппайсың» деп өзін-
өзі дәлелдеумен күні өтетін көрінеді. 
Азаматтық неке шетелден келген ағым. 
Мәселен, Еуропада немесе Америкада 

азаматтық некені әйелдер қауымы 
менің «бойфрендім» бар десе, жігіттер 
менің  «гиелфрендім» бар дейтінін 
естіп жүрміз. Аудармасы әйел досым, 
еркек досым деген сөз. Қазақтың 
құлағына түрпідей тиіп отырған 
азаматтық неке, міне, осыдан келіп 
шыққан. Олардың бірге тұрғанымен, 
бір-біріне деген жауапкершілігі жоқ. 
Жасыратын не бар, бүгінде біздің 
елімізде де азаматтық некенің жастар 
мен студенттер арасында түрі өте 
көп. Мұны қолдайтын жастар да 
көп. Былайша айтқанда, еті үйреніп 
кеткен. Ал ата-ана ше? Рас, олар көп 
жағдайда баласының немесе қызының 
біреумен заңды некеге тіркелмей 
тұрып жатқанынан бейхабар болады. 
«Қызым үйде, қылығы түзде» деген 
сол. Бізге түрлі жағдайға тап болған 
қыз-келіншектер келеді. Өз мұңдарын 
айтып, тура жолды көрсетіп, ақыл-
кеңес беруімізді сұрайды.  Бірге тұрса 
да оп-оңай ажырасып кете салатын 
азаматтық некеде тұрғандардың жан 
жарасы бірден жазылып кетпейді. 
Әсіресе, әйелдер психологиялық күйзе-
ліске ұшырап жатады. Осындай неке 
салдарынан жалғызбасты ана лардың 
саны да жылдан-жылға өсіп келеді. 
Бірге тұрып, ақыры алданып, аяғы ауыр 
болып қалған қыздар баланың әкесінен 
әлеуметтік жәрдемақы ала алмай 
отыр. Сондықтан да мен бұл қадамға 
бармастан бұрын сізге осындай өмір 
керек пе, жоқ па, соны жақсылап 
ойланып алыңыз дейтін едім, – деді 
психолог Шынар Мырзағали.

Қазақ қашанда ар-ұятты бәрінен 
жоғары қояды. Сондай-ақ қыз баланың 
адалдығы, тазалығы – ең басты 
орында. «Қызды қырық үйден тыю» 
деген тәмсіл бекер айтылмаса керек. 
«Үш күндігін ойламаған әйелден без, 
үш жылдығын ойламаған еркектен 
без» демекші, жастар тек бүгінімен 
ғана өмір сүрмеуі керек. Әрине, көпке 
топырақ шашудан аулақпыз. Дегенмен 
ұл-қызымыздың қайда барып, немен 
айналысып жүр генін күнделікті қа-
дағалап отырған жөн сияқты. Сіз қалай 
ойлайсыз?

Балалық шақ – адам өміріндегі ең сезімтал кезеңі. Мектепке дейінгі жастағы 
баланың дамуы оның болашақтағы жетістіктері мен қалыптасуына тікелей ықпал 
етеді. Бала 6-7 жасына дейін жеткілікті түрде ойын ойнамаған болса, мектептегі 
төмен бағаларға дайындала беруге болады.

Ойынның алғашқы дағдыларды қалыптастыруға көмектесетіні ғылыми тұрғыда 
дәлелденген. Баланың өзгелерді түсініп, олардың орнына өзін қойып, көзқарасын 
түсінуі керек. Мәселен, «дәрігер» болып ойнау: «Мен дәрігермін, менің емделушім 
бар. Онымен қарым-қатынас жасауда белгілі бір ережелерді сақтау керек» деген 
бір қарағанда қарапайым дағдыларды қалыптастыруға септігін тигізеді.

Балалар бірге ойнап, бірге өсуі керек. Үлкен қаладағы балалар көбіне оқшау 
өседі. Ересектердің: «Қане, амандас! Сен де сұрасаңшы!» дегені байланыс 
жасау дағдыларына үйрету емес. Біздің іс-әрекетіміздің басым бөлігі еліктеуден 
қалыптасқан. Бұл – үйрену тетігінің бір түрі. Балалар ата-анасына немесе өзінен 
жасы үлкен балаларға еліктеуі мүмкін. Соңғысын іске асыру үлкен қаланың 
кішкентай тұрғындарына қиындық туындатады.

Атап айтсақ, 4-5 жасар бала сюжетті-рөлдік ойындарға құмар келеді. Оның 
пайдасы да аз емес. Мәселен, қыз бала «ана мен бала» ойынын ойнап, ананың 
атқаратын рөлін, жауапкершілігін сезіне бастайды. Бұл жастағы балаларға 
ойын ойнауға арналған жарты сағат аздық етеді. Баланы бір үйірмеден екінші 
үйірмеге сүйреп, барлық уақытты осылайша жоғалтатын ата-аналар жеткілікті. 
Бүлдіршіндердің танымдық қабілеті өте жоғары, ал оны дамытуда ауладағы 
құммен ойнаудың өзі айтарлықтай нәтиже бере алады.

Бүгінде баланың ойыншықтары да өзгеше. Қолына 
планшет бере салып құтылатындар да аз емес. 
Дегенмен жақсы ойыншық баланың ойлау қабілетін 
дамытуы керек. Ал планшет – қиялдауға мүмкіндік 
бермейтін дайын әлем. Бірінші сыныптан бастап бала 
психологиялық тұрғыда шаршамау үшін оған ойын 
ойнатуға мүмкіндік берген дұрыс.

отБасы Банк: Баспаналы болудың жеті жолы

Отбасы «Оп» дЕГЕн нЕ?
Егер сіз зейнетақы қорының салымшысы 

болмасаңыз, табыс көзін растамай үй алудың бір 
ғана жолы бар. Ол үшін банкке тұрақты түрде 

3 жыл қатарынан қаржы жинақтау қажет. 
Сол кезде «ОП» яғни бағалау көрсеткішіңіз 

16-20-24 процентке өседі. «ОП» өскен сайын 
несие проценті 5%, 4.8%, 4.5% деп төмендей 

береді. Мұның тиімді тағы бір тұсы, несие 
проценті тек сіз алатын сомаға есептеледі. 

Бүкіл үй сомасына есептелмейді. Осы уақытқа 
дейін атыңызда 5-6 несие болса да, бар-

жоғы 10 минутта банк келісімін ала аласыз. 
Тіпті қара тізім де әсер ете алмайды. Ал ОП 

жоғарыламаса, онда банкке жұмыс істеуге тура 
келеді. 3 жыл банкке қаржы жинақтамаған 

соң, бастапқы үш жыл процентін төлеуге 
міндеттелесіз. 3 жылдан соң ғана негізгі 

қарызды өтейсіз. Мұны халықтың көпшілігі 
түсіне бермейді. Оны нақты білу үшін жеке 

кабинетке кіргенде ай сайын сізге ай соңында 
тиын түсіп жатады. Бұл – банктың сыйақысы. 

Сыйақы өскен сайын «ОП» өседі. Сіз ақша салған 
сайын, ақшаңыз айына 0.167% өсуде. Ол қайдан 

шықты? Ол банктің 2% жылдық мөлшерлемесі. 
Яғни 2%-ды 12 айға бөлсек, 0.167% деген сан 
шығады. Осылайша ОП 16 толғанша, 3 жыл 

уақыт кетеді. Неге? Себебі 10 млн-ға үй алу үшін 
осы қарқынмен 160000 сыйақы жинау қажет. 

Шарт сомасы мен үй бағасы теңескенде ОП 
16 болса, онда жоғарыдағыдай табыс көзін 

растамай, 3,5 процентпен баспана алуға болды.

азаМаттық неКе 
бақытқа жетКІзе Ме?

Ақмешіт АптАлығы

Бүкіл әлемде шамамен алты жастан 
бастап балалар мектепке бара бастайды. Егер 
балаларды ерте оқытудың жаһан дануын 
назарға алар болсақ,  оқу шылар күнде 
үйлерінен кетіп, белсенді уақыттарының 
басым бөлігін олардың оқуына арналған 
мекемелерде өткізе тіндігін ұмытпаған жөн. 
Осылайша, өркениетті қоғамның құзырлы 
мүшесі саналатын оқу және санау сияқты 
когнитивті дағдыларды дамыту қажеттігі 
туындайды. Бірақ балалар мектепке 
топтың тең құқылы мүшесі болып үйрену 
үшін, бәсекеге қабілетті дағдыларын 
дамыту және индустриалдық және 
постиндустриалдық қоғамды қамтамасыз 
ету үшін, қажетті қабілеттерін қолдану 
үшін барады. Мектепте оқу жалпыға белгілі 
және түсінікті құбылыс болғанымен, 
шын мәнінде әртүрлі мәдениеттерде 

олар бірнеше негізгі дағдылармен қатар 
мектепте үйренуге тиісті дағдылар мен 
білімдердің алуан түрлері кездеседі.

Оқушылардың жас ерекшеліктеріне 
сәйкес оқыту және оқудың мақсаты: 
оқуға деген қабілеттерін, зейін, сөз сөйлеу 
дағды ларын, ойлау, шығармашылық 
зияткерлік қабілеттерін дамыту. Міндеті: 
оқушылардың белсенділіктерін арттыру; 
оқушылардың еркін ойлап, өз ойла рын, 
идеяларын жеткізе алуға мүмкіндік беру;

Оқушылардың жас ерекшеліктеріне 
сәйкес білім беру және оқытуды көбіне 
деңгейлік тапсырмалар арқылы жүзеге 
асырып отырамын. Бұл әдістің ерекшелігі, 
мұғалім бағыт беруші, ол оқушылардың 
өз бетімен тақырыпты меңгеруіне 
жағдай жасайды. Ал оқушылар ізденуші, 
зерттеуші  ретінде өз бетінше жете түсіне 

алады, өткен тақырыппен салыстыра 
отырып, қорытынды жасай ала ды. Барлық 
жастағы оқушыларға кез-келген мазмұнға 
сыни тұрғыдан  қарап, өзіндік пікір айтуға, 
саналы шешім қабылдауға  бағытталады.

Қорыта айтқанда, аталған тәсіл -
дерді сабақта тиімді қолданысқа енгіз-
сеңіз, баланың танымдық белсен ділігін 
арттыруға, өз бетінше білім алуға, 
шығармашылығын қалыптастыруға ық-
пал етеді, оқушылар оқудың қы зық-
ты жеңіл өтетіндігін, ұжымда бірле-
сіп жұмыс жасауға үйрететіндігін, 
ілім нің тереңдігі, әрі тиянақтылығы 
артатындығын баяндайды. Яғни, оқушы 
өз ой-пікірін ашық еркін айтады, бір-
бірін тыңдауға үйренеді. 

Майра ЖАзыБАЕвА

Рамазан айы ізгілікке толы 
ай. Бұл айда барша мұсылман 

ораза ұстап, жақсылық жасауға 
талпынады. Ал жақсылық 

жасау үлкен кішіге қарамайды. 
Айдың сұлтаны Рамазан айы 

басталысымен әлеуметтік 
желіде, әсіресе, жастардың 
ораза ұстауға ден қойғаны 

жөнінде айтыла бастады.

«Қазіргі уақытта оқушылар ара-
сында ораза ұстайтындар көбейді. 
Бұл қаншалықты дұрыс?» деген 
секілді сұрақтарға әр тарап пікір 
білдірді. Қостағандар да бар. «Жас 
жеткіншекке обал, сауаптың мәнін 
жіті түсіне ме? Еліктеп ораза 
ұстап жүрген болар» деп кері пікір 
айтқандар да болды.  

Тіпті әлеуметтік желілер мен 
мектеп мұғалімдерінің «whatsapp» 
чаттарында ораза ұстаған оқушы-
лардың оқу үлгерімі мен ден сау-
лығына қатысты мәселелер ашық 
талқыланып жатқаны жөнінде ай-
тылды.  

Осыған орай біз қос тараптың 
пікірін тыңдағанды жөн көрдік. 

– Біріншіден, шариғатымыз 
бойынша балиғат жасына жетпеген 
жас балаға ораза ұстау міндетті 
емес. Бұл туралы Пайғамбарымыз 
Мұхаммед (оған Алланың салауаты 
мен сәлемі болсын) былай деген: 
«Үш адамнан қалам көтерілді: 
айыққанға дейін жын түрткен 
адам  нан, оянғанға дейін ұйқыдағы 
адам нан, балиғатқа толғанға 
дейін баладан». Біз бұл хадистен 
бали  ғатқа толмаған жас балаға 
құлшылық жасау, оның ішінде ораза 
ұстау міндет емес екенін түсінеміз.

Екіншіден, балиғатқа және кә-
ме летке толмаған жас баланың 
ораза ұстау кезінде оның ағзасында 
әлсіздік, дәрменсіздік пайда болуы 
мүмкін. 

Бұл жағдай кішкентай бүлдір-
шін нің денсаулығына кері әсер етуі, 
сонымен қатар оның толыққанды 
білім алуына кедергі келтіруі мүм-
кін. Ата-аналарға осы мәселеге аса 
көңіл бөлуге кеңес береміз.

Үшіншіден, ата-аналардан бали-
ғат жасына жетпеген балаларды 
ораза ұстауға мәжбүрлемеуді сұ-
раймыз.

Кез-келген құлшылық, оның 
ішінде ораза толыққанды білім 
алуға, тиянақты жұмыс істеуге кері 
әсер етпеуі керек. Оразаны себеп 
етіп, әркімнің өзіне жүктелген 
жауапкершілігіне немқұрайлы қа-

рауына болмайды. Өйткені әр адам 
сауап амалды өзі үшін орындай-
ды, – дейді «Ақмешіт-Сырдария» 
ме шітінің наиб имамы Мағжан 
Өмірбеков. 

Ислам дінімізде балиғат жасына 
жеткен балаға ораза ұстауға рұқсат 
берілген. Ал мектеп мұғалімдері 
оқушының ораза ұстауы білім 
алуына кері әсерін тигізеді деп 
шулап жүр. Мәселен, сабақ оқымай 
келген оқушылар мектеп партасында 
ұйықтап қалған. Әлеуметтік желіні 
шолып шыққанымызда ұстаздар 
қауымы  «Ораза ұстау қазіргі таңда 
сәнге айналып кеткен сияқты. Оның 
амал сауабын жастар түсіне ме? 
Мектеп жасындағы балалар дың 
арасында алдында тек бір мақсат 
тұр. Ол білім нәрін бойына сіңі ріп, 
егемен еліміздің білімді, саналы 
азаматы болу. Оқушылардың ораза 
ұстауы білім алуына кері әсерін 
тигізіп жатыр» деген пікірлер 
қалдырған. 

Байқап отырсақ, қоғамдағы 
пікір екіге жарылған. Кей кісілер 
бес парыздың бірі – оразаны ұс-
тау дұрыс десе, екіншісі мұндай 
қадамға бару орынсыз деп ойлайды. 
Қалай десек те, баланы тәрбиелеу 
ата-ананың міндеті. Сондықтан осы 
тұрғыда ата-ананың да пікірін тың-
дағанды жөн көрдік.

– Исламда балиғат жасына тол-
ған балаға ораза ұстауға рұқсат 
етілген. Қыз балалар 9 жастан,  ер 
балалар 12 жастан бастап отыз 
күн ораза ұстауына болады. Ислам 
дініміз рұқсат беріп тұрған мәселеге 
қоғам не үшін даурығып жатқанын 
түсінбеймін. Білімнің деңгейі дәл 
осы отыз күн ораза ішінде белгілі 
болмасы анық. Тоғыз ай бойы 
сабақ оқымай, мектепке бірде 
келіп, бірде келмейтін оқушылар 

бар. Ал бір сыныпта көп болса 
ораза ұстаған бала 3-5-еу шығар. 
Сол бір-екі бала өзін-өзі ізгілікке, 
рухани жағынан тәрбиелегісі 
келсе, біз неге қарсы болуымыз 
керек? Кез келген адам өзін ас-су 
ішіп жеуден тиып, ұстамдылыққа 
тәрбиелей алмайды. Балалардың 
өзін иманды болуға тәрбиелеуі 
– ерлік. Өз бауыр  ларымыздың 
жасаған құлшы лықтарын қолдауға 
тиістіміз. Ораза ұстаған оқушыға 
кө мектесейік. Амал сауабын жіті 
түсін дірейік. Өзін-өзі тәрбиелеп 
жүр ген балаларға көмектесу біздің 
міндетіміз. Ораза ұстау арқылы 
олар жаман әдеттен, былапыт сөз 
айтудан өздерін тыйып жүр. Менің 
үлкен екі ұлым балиғат жасына 
толған сәттен бастап, ораза ұстады. 
Білмегенін түсіндіріп, көмектесіп 
жүрдім. Ата-ана да, ұстаз да баланың 
бір жағында жүріп, оразасын дұрыс 
өтеуіне бағыт-бағдар берген дұрыс. 
«Біріңді қазақ – бірің дос, көрмесең 
істің бәр бос» деген ғой. Балалардың 
жақсыға қадам басқанына қуанып, 
қолдау біздің міндетіміз. Қоғамда 
айтатын басқа да күрделі мәселелер 
жеткілікті. Ал қазіргі таңда өзін-
өзі тәрбиелеп жүрген балалардың 
әрекетін мәселе қылып, даурығудың 
қажеті жоқ, – дейді ата-ана Серікжан 
Жүнісбаев. 

Иә, ораза ұстау әрбірімізге 
парыз. Мұсылман үшін үлкен 
сабыр мектебі саналатын осы 
кезеңде жақсы ой ойлап, жақсы іс 
жасау міндет етілген. Сондықтан 
оқушылар сауапты ойлап, сабақты 
қойып қойды деп даурықпаған әсте 
дұрыс шығар. Қай жағынан қарасақ 
та оқушының сауатты болғаны 
дұрыс. Сіз не дейсіз, оқырман?

Айтолқын АйТЖАнОвА

ОқуШыЛардыҢ 
Ораза ұСтауы 
дұрыС Па?

Жас өрендердің бос уақытын тиімді өткізу үшін түрлі 
үйірмелермен қамту маңызды. Балалар  заман талабына 
сай шыңдалады. Робототехника мен озық технологияларға 
машықтанады. Сондықтан көп ата-аналар баласын осында 
жетектеп келеді. Сол себептен бұл шығармашылыққа жақын 
балалардың сүйікті орнына айналған.

– Қазіргі таңда ата-аналар өз балаларының бос уақытын 
тиімді ұйымдастыру мақсатында  бірнеше үйірмеге жазып 
жатады. Әр үйірмеде өрендер өз қабілетін дамытуға және 
мектепте алған білімін жетілдіруге міндетті. Сондай-ақ бұл 
үйірмелер болашақта мамандық таңдауда адаспауға көмектеседі. 
Сондықтан барлық үйірмелерге қызығушылық жоғары. Дегенмен 
робототехника, вокал, домбыра, хореография, ағылшын тілі, 
орыс тілі,  бейнелеу, қолөнер үйірмелеріне және мектепалды 
даярлық топтары зор сұранысқа ие, – дейді қалалық қосымша 
білім беру оқу-әдістемелік орталығы директорының оқу-тәрбие 
ісінің орынбасары Меруерт Әбдіқалықова.

Орталықта патриоттық тәрбие, көркем-эстетикалық, мем-
лекеттік тілді құрметтеу бағытында, салауатты өмір салтын 
қалыптастыру, ғылыми-техникалық бағытты дамыту бойынша 
іс-шаралар  өтуде. Қазіргі таңда орталық   мұғалімдері  өңірдегі 
талапты жастардың қабілетін шыңдау жолында жемісті еңбек етіп 
келеді. Жеткіншектер түрлі халықаралық және республикалық 
конкурстарда жүлделі орындардан көрініп жүр. 

– Үйірме оқушыларының жетістіктерін  мақтанышпен 
айта аламын. Мәселен, Нұр-Сұлтан қаласында өткен жасанды 
рельефтегі спелеотуризм бойынша ҚР чемпионатына орталық 
атынан «Спорттық-туризм»  үйірмесінің «Экстрим» командасы 
қатысып, командалық есепте жүлделі II орын иегері атанды. 
Сонымен қатар  сәуір айында  «Қазақстан балалары шексіз 
әлемде!» балалар киносының республикалық фестивалінің облыс-
тық кезеңі  қашықтан өткізілді. Байқауға  «IТ IMAQORDA балалар 
технопаркі» бөлімінің VLOG Kadr үйірмесінің оқушылары 
«Киножурнал»  және «Ең үздік операторлық жұмыс» номинациясы 
бойынша қатысып жүлделі ІІ, ІІІ дәрежелі дипломмен және бағалы 
сыйлықпен марапатталды.

Біздегі жұмыстар сыныптан тыс жұмыстардың күре тамыры 
десе болғандай. Орталықтың жылдық жоспары, алдына қойған 
мақсаты бар. Бізден тәлім алып жүрген балалар сахнада өздерін 
еркін ұстап, сахна мәдениетімен танысып қоймай, эстетикалық 

талғамын да арттыратын болады. Жас дарындар ұялшақтықтан, 
қысылып-қымтырылудан арылады. Біз әрқашан жауапкершілікпен 
әрі тиянақты жұмыс істейміз. Өйткені баланың дарынын ашу, оны 
өнерге үйрету аз уақыттың жұмысы емес. Ата-аналар да баласы-
ның бойынан талант ұшқынын байқап, соны әрі қарай дамыту 
дараландыру үшін орталыққа әкеледі. Орталық мамандарына 
сенеді, – дейді қалалық қосымша білім беру оқу-әдістемелік 
орталығы директорының оқу-тәрбие ісінің орынбасары Меруерт 
Әбдіқалықова.

Орталықта бүгінгі күні балалар мен жастарды тәрбиелеу 
жүйесін жетілдіру бойынша айтарлықтай жұмыс жүргізіліп келеді 
және оның ішінде тәрбие басым бағыт ретінде айқындалған. 
Өрендерді шығармашылық тұрғыда шыңдап  және  әрі  қарай  
дамыту  мақсатында  күнделікті әртүрлі  тақырыпта  танымдық  
шаралар   ұйымдастырылады. 

Оқушылар үйі – жас жеткіншектер ордасы. Орталық 
жасөспірімдердің көзқарасын кеңейтіп, үйірме мүшелерінің 
азаматтық, патриоттық сезімін шыңдау, оларды мейірімділікке 
тәрбиелеп, бала бойындағы рухани құндылықтарды дамыту, 
азаматтық және көшбасшылық қабілеттерін арттыру мақсатында 
жұмыс істейді. Ерінбей еңбек еткеннің нәтижесінде осы үдеден 
шығып келеді. Сол себептен де қаладағы сұранысқа ие оқу 
ошақтарының біріне айналып отыр. 

Айтолқын АйТЖАнОвА

ОқытудыҢ жаҢа тәСІЛІ

үЙретері көп «оқушылар сараЙы» 

Басы 1-бетте

АйтАйЫН дегеНІм...

СыРдАғы СыРЛы САз
Өткен аптаның аяғында сазды кеш Сыр өңірінде жалғасын 

тапты. «Қазақтың қаһарман қызы» атты мерекелік концерт 
Нартай Бекежанов атындағы Қызылорда облыстық қазақ 
академиялық музыкалық драма театрында өтті.

Концертте Нұрғали Нүсіпжанов бастаған Сұлушаш 
Нұрмағанбетова, Алтынбек Қоразбаев, Гүлнәр Сиқымбаева, 
Жеңіс Ысқақова, Игорь Благодарный, Айгуль Иманбаева, 
Асхат Үрпеков, Нұрлан Албан, Бауыржан Исаев, 
Зарина Жакенова сынды әртістер Роза Тәжібайқызының 
репертуарындағы әндерді орындады. Құрманғазы атындағы 
Қазақ ұлттық оркестрдің сүйемелдеуімен жеткен сазды ән 

келген көрерменнің құлағының құрышын қандырғандай 
болды. Аракідік тұлғаның ел мен жер тағдырына қатысты 
үзік-үзік пікірлері беріліп отырды. Театр залын толтырған 
әлеуметтің көңіл-ауаны да ерекше болды. 

Өнер майталмандары Нұрғали Нүсіпжанов, Алтынбек 
Қоразбаев пен Сұлушаш Нұрмағанбетова Роза Бағланованың 
өнер әлеміндегі қолтаңбасын сөз етіп, Сыр жұртының өнер 
иелеріне деген құрметі үшін алғысын жеткізді. 

– Роза Тәжібайқызы апамыздың елге сіңірген еңбегі ерен. 
Ол кісінің атқарған жұмысын сөзбен айтып жеткізу қиын. 
Ол кісінің әрбір жүріс-тұрысы, өнерге деген көзқарасы, 
адами болмысы бөлек еді. Қазақтың әнін әлемнің әр тілінде 
сөйлеткен бұлбұл әншінің жолы кейінгіге өнеге болып қалды. 
Бүгінгі концертте біз бұлбұл әншінің алашқа аманаттаған 
ән өнерін халыққа барынша көрсеттік деп ойлаймын, – деді 
Нұрғали Нүсіпжанов.

Күміс көмей әншінің тамаша әндері халықтың әншіге деген 
сағынышын үдете түсті. Ел тапжылмай отырып тыңдады. 
Мән-мағынасы жоқ әндер қаптаған қазіргі заманда, көнеге көз 
жүгіртіп, өнерпаздардың өнерін тамашалап, мақпал дауысты 
Роза Бағланованың әнін тыңдаған әнсүйер қауым шынында 
рухани демалып қайтты.

Рамазан айының 27-ші түні – 
мәртебелі Қадір түні. Ғалымдар болса, 
бұл мезгіл Рамазанның соңғы 10 
түнінің бі рінде келеді деп айтады. Ең 
дұрысын Алла біледі.

Бәріміз бұл түнді асыға күте-
тіндіктен, Құран Кәрімнің 97-ін 
сүресінің аяттарын еске алсақ:

«Біз шынында, Құранды Қадір 
түнінде түсірдік. Қадір түнінің не 
екенін білесің бе? Қадір түні (қасиет 
және сауап жағынан) мың айдан да 

қайырлы. Сол түн де періштілер және Жәбірейіл Алла ның 
әмірімен (жер бетіне Алла тағдыр еткен) барлық істер ді атқару 
үшін түседі. Сол бір түн ағарып таң атқанға дейін амандық-
тыныштық түні болады».

Алла Елшісі (с.ғ.с.): «Кімде-кім Қадір түнінің артықшы-
лығына сеніп, Алла тағаладан сауап үміт етіп, құлшылықпен 
өткізсе, оның өткен күнәлары кешіріледі», – деп айтқан. 

Қадыр түнінің ерекшелігі неде? Неліктен Алла Тағала бұл 
түнді мың айдан қайырлы етті? Бұл түн мүлдем болмағанда не 
болар еді?

Көп ғасыр бұрын дәл осы түні Нұр тауындағы Хира 
үңгірінде Жәбірейіл періште Құранның ал ғашқы аяттарын 
оқыды. Оның ал  дында отырған адам кейін нен адам заттың 
асылы, екі дүние сұлтаны деген атқа ие бола тын ардақты 
пайғамбарымыз Мұхаммед (с.ғ.с.) еді. Осы түнде Хира үңгірін 
нұрға бөлеп, пайғам барымыздың жан дүниесін тебі ренткен 
сәуле ғасырлар бойы барша мұсылмандардың өмір леріне де 
әсер етуде.

Біз азық арқылы ағзамызға қуат алған секілді, рухани азық 
та қажет екенін ұмытпайық.

Қадыр түні қарсаңында ниеттеніп, бойымыздағы иманды 
қуаттайық. Құдіретті түнінің әр сәтін Алла Тағаланы еске 
алып, зікірмен, шүкірлік етумен өткізейік. Жаратушы Алладан 
кешірім сұрайық, дұға етейік. Қасиетті Қадыр түні Жаратушы 
Алла тарапынан түсетін ерекше берекет пен ізгілік біздің 
өмірімізді өзгертуі мүмкін екенін есімізден шығармайық.

Ислам МАРАТҰЛы, 
Қызылорда облыстық орталық 

«Ақмешіт-Сырдария» мешітінің наиб имамы

қадІр тҮнІ – иМанды 
қуаттайтын МезГІЛ«қазақконцерт» көшіп келген күн

P.S. Роза Бағланованың әні барда ол ешқашан өлмейді. Бұлбұл әншінің шығармашылығы, ғибратты ғұмыры, 
қайраткерлік қасиеттері ғасырдан-ғасырға көш тартып, өскелең ұрпақтың жадында мәңгіге сақталады. Сырдан шыққан 
бұлбұл әншінің қазақтай іздеушісі барда шыққан биігі аласармақ емес.

К.АҚТАн

Басы 1-бетте


